
GOUVÈNÈ CUOMO ANONSE OUVÈTI MACHE 125 ST. FRESH CONNECT FARMERS 

Harlem Market Louvri Jodi a Avèk Plis Vandè, Aktivite, ak Prim pou Nitrisyon 

 
Jodi a, Gouvènè Andrew M. Cuomo te anonse ouvèti Mache 125th Street FreshConnect Farmers ki nan 
plas ki devan Adam Clayton Powell Jr. New York State Office Building nan Central Harlem. Mache a sèvi 
kòm yon vedèt pou pwogram FreshConnect Gouvènè a, yon pwogram ki nan eta a pou ogmante fason 
pou moun jwenn pwodui agrikòl New York. 
 
Gouvènè Cuomo di konsa, “Se yon siy sezon lè kiltivatè yo kòmanse ap pote machandiz yo nan mache la, 
epi se yon plezi pou di mache 125th Street kiltivatè yo louvri kounye a pou dezyèm ane a. Eta nou an gen 
youn nan endistri agrikòl ki pi divès, epi mache sa a pèmèt kiltivatè yo pote pwodui lokal, fre epi ki pa 
chè nan Harlem. Mwen ankouraje tout Nouyòkè yo pou yo vizite ak patisipe nan mache sa yo pandan 
lete sa a.” 
 
Manm Komisyon Agrikilti Eta New York, Darrel J. Aubertine, di konsa, “Avèk ouvèti Mache 125th Street 
FreshConnect Farmers, mache sa a ap metrize yon gwo divizyon nan Eta nou an ant kiltivatè yo ak 
konsomatè yo, epi li se kote ki ideyal pou montre pwogram FreshConnect Gouvènè a. Nou kontan anpil 
pou sipòte mache sa a ankò, epi pou bay sitwayen Harlem yo kèk nan pi bon ak pi fre pwodui agrikòl Eta 
New York.” 
 
Mache 125th Street FreshConnect Farmers te louvri nan ane 2011, epi l ap fonksyone chak madi, apati 
12 jen jiska 27 novanm ant 10:00 a.m. ak 7:00 p.m., lè gen lapli oswa solèy. Ane sa a, mache a ap 
ogmante kantite kiltivatè ak vandè lokal k ap vann manje yo grandi ak trete nan zòn nan, epitou k ap ofri 
plizyè kalite aktivite gratis nan kominote a. 
 
Pou ede anpil kantite fanmi posib, epi pou ede ogmante mwayen yo pou jwenn fwi fre, mache a ap 
aksepte avantaj Koupon pou Achte Manje ak lòt prim pou nitrisyon, tankou chèk Farmers Market 
Nutrition Program (FMNP). Apati mwa jiyè, Mache 125th Street FreshConnect Farmers, ansanm avèk lòt 
mache ki chwazi toupatou nan Eta a, ap ofri FreshConnect Checks tou, yon prim nitrisyon pou ankouraje 
moun k ap resevwa Koupon pou Achte Manje itilize avantaj yo nan mache a lè yon bay chèk rabè $2 pou 
chak $5 nan Koupon pou Achte Manje yo depanse nan mache patisipan yo.  
 



Haitian Creole 

Senatè Bill Perkins di konsa, “Jodi a se yon gwo jou pou sitwayen distri mwen an pandan n ap louvri 
mache FreshConnect nan Harlem. Mwen bat bravo pou Gouvènè Cuomo pou kalite dirijan dirèk li sou 
pwogram sa a, epi mwen pa ka tann pou travay avèk administrasyon li a sou lòt pwoblèm enpòtan ki 
afekte tout sitwayen New York.” 
 
Manm Asanble Keith L.T. Wright, Prezidan Harlem Community Development Corporation, di konsa, 
“Mache 125th Street FreshConnect Farmers pral ede reyalize yon sik dirabilite nan Eta New York, pou 
reyini kiltivatè pati nò eta a  ak kominote lavi ki pa touche ase revni yo nan yon relasyon senbolik. 
Pandan ane mwen pase kòm Prezidan Komite Sèvis Sosyal Asanble a, se te yon priyorite pou mwen pou 
ede kominote tankou Harlem amelyore fason pou yo jwenn pwodui fre ki pa chè. Mache FreshConnect 
Farmers ap aksepte koupon pou achte manje, epi l ap bay chèk rabè pou kliyan ki itilize yo pou achte 
pwodui, pou pèmèt tout kominote yo jwi prim Eta New York.” 
 
Se Tupacamaru Tiwoni ki nan Harlem Memorial Community Development, Inc. k ap jere mache a. Tiwoni 
gen eksperyans nan devlopman ak jesyon mache kiltivatè, epi li se fondatè Wholistic Family Expo, yon 
pwogram lokal pou sante ak byennèt. Antan yon sitwayen ak yon para, li angaje pou pote sante, bon 
kalite manje nan Central Harlem. 
 
Tupacamaru Tiwoni, Manadjè Mache 125th Street FreshConnect Farmers, di konsa, “Antan yon moun ki 
fèt nan Harlemite, mwen kontan anpil pou sezon mache sa a, epi pou mache 125th Street FreshConnect 
kontinye ofri sitwayen yo yon varyete manje agrikòl lokal ki fre. Ane sa a, mache a ap konsantre sou ofri 
yon eksperyans jeneral ki melanje bon nitrisyon avèk chwa mòdvi ki bon pou sante nan yon atmosfè ki 
oryante sou kominote avèk yon chwa ki se Harlem sèlman.”  
 
Mache 125th Street FreshConnect Farmers se pati Pwogram FreshConnect Gouvènè Andrew M. Cuomo.  
 
Sa ki anba la a se yon lis kiltivatè ak vandè ki konfime patisipasyon yo pou ouvèti Mache 125th Street 
FreshConnect Farmers k ap fèt nan dat 12 jen.  

• Baby Cakes and Pies, Yonkers – manje ki kwit nan fou, engredyan natirèl  

• Bread Alone Bakery, Boiceville – manje ki kwit nan fou, pen  

• Breezy Hill Orchard, Staatsburg – fwi ak legim, manje ki kwit nan fou, sid, sòbè, ze, vyann 
volay, manje ki prepare, ji  

• El Poblano Farm, Staten Island – fwi ak legim, fèy remèd  

• J. Glebocki Farms, Goshen – legim ak fèy remèd  

• La Baraja Farm, Goshen – pwodui etnik  

• LoveJoy Sweets, Brooklyn – manje ki kwit nan fou  

• Migliorelli Farm, Tivoli – fwi ak legim, manje ki kwit nan fou, sid, sòs tomat, ji, fèy remèd, 
vyann kochon, ze  

• Mortgage Apple Cakes, Tivoli – manje ki kwit nan fou, gato pòm  

• Nevins Farm, Pleasant Valley – siwo myèl, nwa, manje sèk, pwodui asezònman  

• Urban Green Eco Technology, Brooklyn – plant ki ka manje ak pepinyè, fèy remèd  

 
Y ap ajoute pifò kiltivatè ak vandè yo pandan sezon plantasyon an ap vanse, epi lè gen plis pwodui ki 
pare pou rekòlte. Mache a prevwa plis pase 20 vandè nan sezon anpil aktivite, pou ofri yon gwo varyete 
atik manje ki fre epi ki trete nan zòn nan. 
 
Aktivite Gratis nan Mache Kiltivatè yo Chak Semèn 
 
Pandan tout sezon mache a, mache a ap òganize yon kantite aktivite gratis nan edikasyon ak amizman 
chak semèn, tankou anpil gwoup kominote lokal k ap òganize aktivite sa yo, tankou Harlem Seeds, 
Harlem Garden, Harlem Grown, SNAP Gardens, New York Road Runners, Bikram Yoga East Harlem ak  
Natural Living Institute.  

• Yoga nan Plas la: Chak semèn, moun k ap achte nan mache a kapab vini pou jwenn yon yoga 
gratis, si gen bon tan. A 10:30 a.m., moun k ap achte yo kapab vin jwenn yon enstriktè lokal pou 
Vinyasa Yoga, yon sesyon yoga nan ritm rapid. A 5:15, yo ka ale nan Bikram Yoga East Harlem 
pou yon varyete egzèsis detire kò ak respire.  

• Mach nan Mache a: Rankontre nan mache a pou ti detire kò ak yon mach k ap dire inèdtan 
avèk manm New York Road Runners. Yon pwomnad pou granmoun aje yo ap fèt chak semèn 
apati 10:30 a.m. Yon mach ouvèti, ki lib pou moun tout laj ak mwayen, ap kòmanse a 6:00 p.m. 
Aktivite sa yo ap fèt si gen bon tan.  

• Sesyon Enfòmasyon sou Sante ak Nitrisyon ak Demonstrasyon Fason pou Kwit Manje: Ap gen 
pwogram gratis chak semèn sou edikasyon sou nitrisyon ak mòdvi ki bon pou sante, ak 
echantiyon manje lokal gratis ak kopi resèt fasil pou moun k ap achte nan mache a.  

• Tiraj-osò nan Tonbola: Chak semèn, ap gen tonbola gratis nan manje agrikòl fre ak nan lòt pri 
lokal pou moun k ap achte nan mache a epi ki itilize swa avantaj Koupon pou Achte Manje yo 
nan mache a oswa ki patisipe nan Sesyon Enfòmasyon gratis sou Sante ak Nitrisyon. Tiraj-osò yo 
ap fèt a 12:30, 3:30 ak 6:15.  

• Sesyon Enfòmasyon sou Fason pou Fè Jaden: Aprann kijan pou grandi manje pa ou nan 
resipyan oswa nan po pandan sesyon enfòmasyon gratis gwoup jadinaj la bay sou fason pou fè 
jaden: Urban Green Eco Technology, Harlem Garden ak SNAP Gardens. Moun k ap achte nan 
mache a kapab itilize avantaj Koupon pou Achte Manje yo pou achte pepinyè plant yo ka manje 
oswa grenn pou grandi manje pa yo.  

• Amizman: Chak madi pandan orè mache a, DJ NessDigital ap jwe mizik nan mache a. Ant 11:00 
a.m. ak 3:00 p.m., moun k ap achte nan mache a kapab apresye “Music Box Lunch,” yon 
pwogram mizik espesyal, Lorraine Glover fè, k ap montre talan lokal, epi k ap prezante talan 
Harlem Summer Stage. Tab piknik ak parapli ap disponib pou apresye espektak la pandan moun 
yo ap swa manje repa yo oswa kolasyon yo pandan y ap achte nan mache a.  

• Ekspozisyon Atistik Lokal: Apati 19 jen, konsèvatè boza Misha McGlown nan Harlem Arts on 
the Square ap retounen nan mache a ane sa a avèk Atis Central Harlem k ap ekspoze ak vann 
boza lokal yo chak jou mache.  

 
Pou jwenn plis enfòmasyon sou Mache 125th Street FreshConnect Farmers, epi pou patisipe ladan, 
kontakte Linda LaViolette nan nimewo (212) 803-3129, oswa nan llaviolette@esd.ny.gov. 

